
Bajrang Bali meri naav chali,
Meri naav ko paar laga dena.
Mujhe maya moh ne gher liya,
Santap hriday ka mita dena.
Bajrang Bali meri naav chali..

Main daas to aapka janm se hoon,
Balak aur shishya bhi dharm se hoon.
Nirlajj vimukh nij karm se hoon,
Chit se mera dosh bhula dena.
Bajrang Bali meri naav chali..

Durbal gareeb aur deen bhi hoon,
Nit karm-kriya gati ksheen bhi hoon.
Balveer tere adheen hoon main,
Meri bigdi baat bana dena.
Bajrang Bali meri naav chali..

Bal mujhko de nirbhay kar do,
Yash shakti meri akshay kar do.
Mera jeevan amritmay kar do,
Sanjeevan mujhe pila dena.
Bajrang Bali meri naav chali..

Karuna nidhi naam to aapka hai,
Tum Ramdoot aviraam Prabhu.
Chhota sa hai ek kaam mera,
Shri Ram se mohe mila dena.
Bajrang Bali meri naav chali..

Bajrang Bali meri naav chali,
Meri naav ko paar laga dena.
Mujhe maya moh ne gher liya,
Santap hriday ka mita dena.
Bajrang Bali meri naav chali..

